
YASHIL IQTISODIYOTNI RIVOJLANTIRISHDA 
MOLIYAVIY RESURSLARDAN SAMARALI 

FOYDALANISHNING USTUVOR YO‘NALISHLARI 
(CHIQINDILARNI QAYTA ISHLASH 

KORXONALARI MISOLIDA)
Ochildiyev Bexruz To‘lqin o‘g‘li

Samarqand davlat universiteti Denov tadbirkorlik va pedagokika 
instituti Moliya va moliyaviy texnologiyalari yo‘nalishi talabasi 

Ilmiy rahbari: 
Safarov Alisher 

Moliya va bank ishi kafedrasi o‘qituvchisi 

Annotatsiya: Maqolada yashil iqtisodiyot — atrof-muhitni muhofaza qilish va barqaror rivojlanishni ta’minlashga qaratilgan 
iqtisodiy tizim bo‘lib, moliyaviy resurslardan samarali foydalanish uning asosiy tamoyillaridan biridir. Ushbu maqolada 
yashil iqtisodiyotni rivojlantirishda moliyaviy resurslardan qanday qilib samarali foydalanish mumkinligi, chiqindilarni 
qayta ishlash korxonalarining o‘rni va ularning samarali tomonlari haqida fikr yuritiladi.

Kalit so‘zlar: yashil iqtisodiyot, moliyaviy resurslar, barqaror rivojlanish, yangilanishi mumkin bo‘lgan energiya, energiya 
samaradorligi, yashil obligatsiyalar, ekologik kreditlar, davlat siyosati, innovatsion moliyaviy instrumentlar, jamoatchilik 
ishtiroki, xususiy sektor.
Abstract: In the article, the green economy is an economic system aimed at ensuring environmental protection and 
sustainable development, and effective use of financial resources is one of its main principles. This article considers the 
role of waste processing enterprises and their effective aspects, as well as how to use financial resources efficiently in 
the development of the green economy.

Keywords: Green economy, financial resources, sustainable development, renewable energy, energy efficiency, green 
bonds, green credits, public policy, innovative financial instruments, public participation, private sector.
Аннотация: В статье зеленая экономика — это экономическая система, направленная на обеспечение охраны 
окружающей среды и устойчивого развития, а эффективное использование финансовых ресурсов является 
одним из её основных принципов. В статье рассматривается роль предприятий по переработке отходов и их 
эффективные аспекты, а также способы эффективного использования финансовых ресурсов в развитии зеленой 
экономики.

Ключевые слова: Зеленая экономика, финансовые ресурсы, устойчивое развитие, возобновляемые источники 
энергии, энергоэффективность, зеленые облигации, зеленые кредиты, государственная политика, инновационные 
финансовые инструменты, участие государства, частный сектор.

K I R I S H
Dunyo aholisi sonining o‘sib borishi yechilishi kerak bo‘lgan jiddiy global muammolarni keltirib chiqarmoqda. 

Olimlarning hisoblashicha, 2050-yilga kelib dunyo aholisi soni 2 milliardga o‘sishi, ya’ni 7,7 milliarddan 9,7 
milliardga ko‘payishi, va asr oxiriga kelib bu ko‘rsatkich 11 milliardga yetishi taxmin qilinmoqda. Atrof-muhitga 
katta bosim dunyoda noqulay sharoitlarni yuzaga keltirib, an’anaviy xomashyo va energiya resurslarini isrof 
qilish, uzluksiz tabiatga “demografik” bosim kuchayishi, tabiiy ekologiyaga zarar yetkazilishi hamda salbiy 
genetik oqibatlarni keltirib chiqaradi1.

Yashil iqtisodiyot, yashil ish o‘rinlari va yashil o‘sish hozirgi zamonning eng mashhur so‘zlaridir. Uglerod 
chiqindilarining ortishi va natijada iqtisodiy hamda ijtimoiy farovonlikning yo‘qolishi so‘nggi yillarda milliy va 

1	 BMTning Iqtisodiy va ijtimoiy masalalar departamenti (UNDESA), Yashil iqtisodiyot bo‘yicha qo‘llanma: 1-son, 2012 yil, 60 r.

xalqaro rivojlanish agentliklarini tashvishga solmoqda. Bu esa odamlarda atrof-muhitni muhofaza qilish zarurligi 
haqida tushuncha hosil qilgan.

Mavjud iqtisodiy o‘sish modellaridan yashil o‘sish modeliga o‘tish oson emas. Yashil iqtisodiy model 
tamoyillarini ko‘rib chiqsak, u iqtisodiy, ekologik va ijtimoiy tamoyillarning turli jihatlarini nazarda tutishini ko‘rish 
mumkin. Yashil iqtisodiyotning iqtisodiy o‘lchovi tabiiy kapital va qadriyatlarni tan olish tamoyillariga asoslanadi, 
resurslar samaradorligini oshirishga yordam beradi va munosib ish hamda yashil ish o‘rinlarini yaratadi. Yashil 
iqtisodiyotning atrof-muhit o‘lchovi biologik xilma-xillik va ekotizimlarni muhofaza qilish tamoyillariga tayanadi, 
sayyora chegaralari va ekologik chegaralarni hurmat qiladi hamda xalqaro ekologik barqarorlik maqsadlarini 
ilgari suradi.

M A V Z U G A  O I D  A D A B I Y O T L A R  S H A R H I
Soha adabiyoti yashil moliyalanish va aylana iqtisodiyoti (circular economy) konsepsiyalarini chiqindilarni 

boshqarish va qayta ishlash tizimlariga integratsiyalashni ustuvor vazifa sifatida ko‘rsatadi. UNEP Finance 
Initiative tomonidan tayyorlangan “Demystifying Finance for Circular Economies” hisobotida moliya institutlari 
aylana iqtisodiyot loyihalarini baholash va moliyalashtirish uchun maxsus metrikalar va shablonlar ishlab 
chiqishi lozimligi ta’kidlangan. Bu tadqiqot qayta ishlash korxonalarini banklar uchun “bankable” qilishga 
yordam beradi va moliyaviy resurslardan samarali foydalanish uchun nazariy va amaliy zamin yaratadi.

Adabiyotlarda qayta ishlash va chiqindilar sohasiga yo‘naltirilgan moliyalashtirish uchun aralash 
instrumentlar (blended finance), yashil obligatsiyalar, mikromoliya, mezzanine kreditlar va natijaga bog‘langan 
mexanizmlar tavsiya etiladi. Ocean Conservancy tadqiqotlari shuni ko‘rsatadiki, mikromoliyalashtirish va 
blended finance modelini past darajadagi formal korxonalarni rasmiylashtirish va ularni kapital bilan ta’minlashda 
samarali yo‘l deb hisoblash mumkin. Bu yondashuv, shuningdek, informall sektor ishtirokchilarini tizimga jalb 
qilish va ularni barqaror moliyalashtirishga yo‘naltirish imkonini beradi.

World Bank’ning WICER (Making the economic and financial case for circular interventions) hujjatida 
aylana iqtisodiyoti loyihalarining iqtisodiy va moliyaviy asoslari yoritilgan. Tadqiqotchilar, jumladan David 
Lerpiniere va uning hamkasblari, qayta ishlash loyihalari faqat atrof-muhit foydasi bermay, to‘g‘ri hisob-kitob 
qilinganda iqtisodiy rentabellikni ham ko‘rsatishini ta’kidlaydi. Bu ish investorlar uchun loyiha daromadliligi va 
ijtimoiy-foydani (social return) ko‘rsatish orqali investitsiya oqimini jalb qilishni osonlashtiradi.

Kumar B. va boshqalar tomonidan olib borilgan 2023-yilgi tadqiqotlar shuni ko‘rsatadiki, banklar ko‘pincha 
chiqindilarni qayta ishlash loyihalarini riskli deb baholaydi. Bu daromad oqimlarining noaniqligi, to‘liq qiymat 
zanjirining yetishmasligi va bozor narxlarining tebranishi bilan bog‘liq. Shu sababli, green finance va aylana 
iqtisodiyoti loyihalarini moliyalashtirishda standartlashtirilgan baholash mezonlari va monitoring tizimlari zarur.

OECD tadqiqotlari davlat va mahalliy hokimiyat darajasida soliq va tarif instrumentlari, masalan chiqindilar 
uchun landfill soliqlari yoki EPR (extended producer responsibility) orqali qayta ishlashni rag‘batlantirish 
misollarini beradi. Tadqiqotchilar bu siyosat bozorga signallar yuborishini va xususiy investitsiyalarni jalb 
qilishini ta’kidlaydi, chunki chiqindilarni tashlab yuborishning iqtisodiy qiymatini oshirib, qayta ishlashni nisbatan 
foydaliroq qiladi.

O‘zbekiston kontekstida so‘nggi yillarda xalqaro moliyalashtirish loyihalari va davlat tashabbuslari 
mavjud. EBRD tomonidan Khorezm va Qoraqalpog‘istonda amalga oshirilgan chiqindilarni boshqarish 
loyihalari infratuzilma va moliyaviy instrumentlarni mustahkamlashga yo‘naltirilgan. Reuters 2024-yilgi xabarda 
O‘zbekistonning chiqindilardan energiya ishlab chiqarish (waste-to-energy) loyihalariga katta hajmdagi 
investitsiya e’lon qilganini yoritdi. Bu shart-sharoit mamlakatda qayta ishlash korxonalarini moliyalashtirish 
imkoniyatlarini kengaytiradi va davlat-xususiy sheriklik, suveren va xususiy moliyalashtirishni muvofiqlashtirish 
zaruratini ko‘rsatadi.

Soha tadqiqotlari natijalarga bog‘langan moliyalashtirish mexanizmlarini (outcomes-based waste 
prevention) samarali ekanini ko‘rsatadi. Agar moliyalashtirish natijalar, masalan chiqindi hajmining kamayishi 
yoki qayta ishlash ko‘rsatkichining oshishi bilan bog‘langan bo‘lsa, bu investorlar va donorlarni jalb qilishni 
osonlashtiradi. Shu bilan birga, EPR tizimlarini joriy etish ishlab chiqaruvchilarga chiqindilarning qisman 
moliyalashtirilishini yuklash orqali bozor mexanizmini yaratadi va qayta ishlash zanjirini mustahkamlaydi.

Adabiyotlar shuni ko‘rsatadiki, ushbu sohada hali ham bir qator bo‘shliqlar mavjud. Buning ichida qayta 
ishlash korxonalarini bankabil qilish uchun standartlashtirilgan cash-flow modellarining yetishmasligi, mahalliy 
sharoitga mos risk-beruvchilarni (risk-sharing) mobilizatsiya qilish usullarining cheklanganligi va ijtimoiy kapital 
hamda informall sektorni rasmiylashtirish orqali uzoq muddatli moliyalashtirishga yo‘l ochish bo‘yicha empirik 
dalillar kamligi ajralib turadi. World Bank va UNEP kabi tashkilotlarning hujjatlari bu bo‘shliqlarni to‘ldirish uchun 
iqtisodiy va moliyaviy model hamda metrikalarni ishlab chiqishni tavsiya qiladi.

Umuman olganda, adabiyotlar qayta ishlash korxonalarini moliyalashtirishda aralash moliya, natijaga 
bog‘langan kontraktlar, EPR va davlat-xususiy sheriklik kabi instrumentlar ustuvor ekanini ko‘rsatadi. O‘zbekiston 

tajribasida esa katta infratuzilmaviy loyiha e’lonlari va xalqaro moliyalashtirish mexanizmlari mavjudligi shuni 
bildiradiki, mahalliy moliyalashtirish arxitekturasini takomillashtirish, standartlashtirilgan investitsiya-dalillarini 
yaratish va informall sektorni integratsiyalash bo‘yicha amaliy tadqiqotlar va pilot loyihalar zarur.

T A D Q I Q O T  M E T O D O L O G I YA S I
Tadqiqot maqsadi yashil iqtisodiyotning konseptual va nazariy asoslarini o‘rganish orqali atrof-muhitga 

va iqtisodiyotga qo‘shiladigan hissa va zararlarni tahlil qilish, shuningdek, shu asosda chiqindilar muammosi 
dolzarb muammoga aylanib borayotganligi haqida xulosalar berishdir.

Yashil iqtisodiyot haqidagi g‘oyalar Birlashgan Millatlar Tashkilotining Atrof-muhit va Taraqqiyot komissiyasi 
tomonidan tayyorlangan 1991–1994-yillardagi Jahon hisobotlarida ishlab chiqildi va tarqatildi. Ushbu hisobotlar 
iqtisodiyot va atrof-muhit o‘rtasidagi munosabatlarning muhimligini ta’kidladi, shuningdek, tabiat va resurslarni 
muhofaza qilishni hisobga olgan holda ishlab chiqarish va iste’molga yangi yondashuvlarni joriy etish muhim 
ahamiyatga ega ekanligini izohladi.

Umuman olganda, ushbu yondashuvlarning barchasi barqaror, ekologik toza va ijtimoiy mas’uliyatni 
hisobga oladigan iqtisodiyotni yaratishga qaratilgan. 2008-yilda bu atama ko‘plab global inqirozlarga nisbatan 
siyosiy choralarni muhokama qilish kontekstida qayta tiklandi.

T A H L I L  V A  N A T I J A L A R
Yashil iqtisodiyot — bu insoniyat va tabiat o‘rtasidagi muvozanatni o‘zaro ta’sirga qaratilgan iqtisodiy 

rivojlanish kontseptsiyasidir. Yashil iqtisodiyotning asosi tabiiy resurslardan barqaror va samarali foydalanish, 
atrof-muhitga salbiy ta’sirlarni minimallashtirish va ekologik muvozanatni saqlashga intilishdir.

Yashil iqtisodiyotni shakllantirishga birinchi urinishlardan D. Medouza asos solgan. Uning fikricha, insoniyat 
cheklangan tabiy resurslarni ortiqcha iste’mol qilishi va isrof qilishi ekologik falokatga olib keladi hamda uzoq 
muddatli iqtisodiy o‘sish imkoniyatlarini cheklab qo‘yadi. D. Medouza butun insoniyatni cheklangan tabiiy 
resurslarni kelajak avlod uchun saqlashimiz kerakligini o‘z tadqiqotida tushuntirib o‘tgan.

Birinchi bor “yashil iqtisodiyot” atamasi 1989-yil D. Pirsning Green Economy Report (“Yashil iqtisodiyot 
rejasi”) hisobotida keltirilgan. Uning doirasida ushbu ilmiy kategoriya birinchi marotaba barqarorlikni 
ta’minlashga intiladigan iqtisodiyot sifatida tanishtirilgan.

U iqtisodiyotga yangicha nazariyalarni olib kirdi va, uning fikricha, iqtisodiy faoliyatni yangicha baholashning 
yangi yondashuvini hisobga olgan holda iqtisodiy o‘sishning an’anaviy ko‘rsatkichlari emas, balki atrof-muhitga 
ta’sirini, shuningdek, yo‘qotishimiz mumkin bo‘lgan tabiiy resurslar qiymatini aniqladi.

Moliyaviy inqiroz va global retsessiya xavotirlari kontekstida Birlashgan Millatlar Tashkilotining Atrof-muhit 
va Taraqqiyot komissiyasi (UNEP) “yashil rag‘batlantirish paketlari” g‘oyasini qo‘llab-quvvatladi va yirik davlat 
investitsiyalari “yashil iqtisodiyot”ni boshlashi mumkin bo‘lgan aniq sohalarni aniqladi2.

Birlashgan Millatlar Tashkilotining Atrof-muhit va Taraqqiyot komissiyasi tomonidan 2009-yil aprel oyida 
Global yashil kelishuv doirasida hukumatlarni yashil sektorlarga rag‘batlantiruvchi mablag‘larning katta qismini 
ajratishga chaqirdi va uchta maqsadni belgilab oldi (1-jadval):

1-jadval. “Yashil iqtisodiyot”ga ilmiy yondashuvlar3
Yondashuvlar Xarakteri

Barqaror rivojlanish va atrof-muhitni
muhofaza qilish

Tabiiy resurslar va atrof-muhitni kelajak avlodlar uchun saqlash 
zarurligini hisobga olgan holda iqtisodiy o‘sish va farovonlikni ta’minlash

Resurs samaradorligi va qayta tiklanadigan 
energiya

 Fotoalbom yoqilg‘ilarga qaramlikni kamaytirish va qayta tiklanadigan 
manbalar ulushini oshirish: quyosh, shamol va gidroyenergetika

Aylanma iqtisodiyot va chiqindilarni 
boshqarish

Chiziqli “ishlab chiqarish-iste’mol-emissiya” modeli o‘rniga chiqindilar 
ikkilamchi resurslarga aylanadigan siklik model taklif yetiladi

Toza ekologik texnologilar va innovatsiya Atrof-muhitga ta’sirni kamaytirish va resurslar samaradorligini oshirishga 
yordam beradigan yangi texnologiyalarni ishlab chiqish

Ijtimoiy adolat va jamiyat qatnashuvi
Jamiyatning barcha a’zolarining yashil tashabbuslarda ishtirok yetishi 
uchun manfaatlar, yehtiyojlarni hisobga olish va teng imkoniyatlarni 
ta’minlash

2	 A.B. Osipov, A.V. Sergeyeva (2022). Obespecheniye ekologichnosti texnicheskix sistem pri utilizatsii otxodov. Statьya.jurnal Tex-
niko-texnologicheskiye problemы servisa №1(59) 2022. str.77 

3	 Jadval muallif tomonidan yaratilgan

Shunday qilib, yashil iqtisodiyotda iqtisodiy o‘sish va inson farovonligi tabiatga va uning cheklangan 
resurslariga hurmat doirasida erishiladi. Iqtisodiyot, jamiyat va tabiatning uyg‘un yashashi, ya’ni muvozanati, 
ekologik barqarorlik va ijtimoiy adolat tamoyillari asosida qurilgan.

Yashil iqtisodiyotning zamonaviy kontseptual ilmiy paradigmalari: Yashil iqtisodiyot ilmiy paradigmasining 
zamonaviy ishlanmalari barqaror foydalanish va kamaytirishga intilish kontseptual tamoyillarini sarhisob qiladi. 
Shu bilan birga, bu soha qo‘shimcha aniqlashtirishga muhtoj ekanligini tan olish kerak (2-jadval).

2-jadval. Yashil iqtisodiyotning asosiy xususiyatlari va tamoyilllari4

Yo‘nalishlar Аsosiy xususiyatlar Prinsiplari

Ijtimoiy	 Jamiyat farovonligini oshirish va 
aholi hayotini yaxshilash

Bandlikni taʼminlash, yashil sanoatni rivojlantirish va yashil ish 
o‘rinlarini yaratish.
Davlat boshqaruvini takomillashtirish va aholi bandligini taʼminlash, 
jumladan, rejalashtirish jarayonida jamoatchilik ishtirokini taʼminlash; 
qaror qabul qilishda masʼuliyatni oshirish.
3. Mamlakatlar va avlodlar o‘rtasidagi munosabatlarda tenglik, 
adolat va adolatni taʼminlash.
4. Hayot sifatini yaxshilash: qashshoqlikni pasaytirish, farovonlikni 
oshirish, ijtimoiy xavfsizlik, aholining umuminsoniy imtiyozlardan 
foydalanish imkoniyati.

Iqtisodiy
Iqtisodiy o‘sish, resurslardan 
barqaror va samarali 
foydalanishni taʼminlash	

1. Ekologik toza texnologiyalarni ishlab chiqish.
2. Ekologik barqarorlik va iqtisodiy o‘sishga erishish uchun samarali 
iqtisodiy boshqaruv mexanizimlarni yaratish.
3. Barqaror rivojlanish uchun iqtisodiyotni boshqarishning 
innovatsion shakllari va usullarini ishlab chiqish.
4. Resurslardan foydalanish samaradorligini oshirish va zararli 
moddalar emmissiyasini kamaytirish.
5. Yashil investitsiyalarni rag‘batlantirish va yashil moliyani 
rivojlantirish.
6. Iqtisodiy hisob-kitoblarda atrof-muhit va tabiiy resurslarning 
qiymatini hisobga olish.

Ekologik

Xatarlarni kamaytirish,
atrof-muhitni muhofaza
qilish va saqlash, biologik
xilma-xillik va ekotizim
xizmatlari	

1. Tabiiy resurslarni saqlash va muhofaza qilish.
2. Atrof-muhitga zararli taʼsirlarni kamaytirish va zararli moddalarning 
emissiyasini kamaytirish.
3. Ekologik toza texnologiyalarni ishlab chiqish va joriy yetish.
4. Ekologik muammolar haqida aholining xabardorligini oshirish.
5. Aholining ekologik ongini va masʼuliyatini oshirish.
6. Global ekologik muammolarni hal qilishda xalqaro hamkorlik.

Yashil iqtisodiyotni rivojlantirishning nazariy asoslari quyidagi tamoyil va yondashuvlarni o‘z ichiga oladi 
(3-jadval):

3-jadval. Yashil iqtisodiyotni rivojlantirishning nazariy asoslari tamoyillari

Barqaror rivojlanish 
tamoyili

Bu tamoyil iqtisodiy o‘sish atrof-muhit va kelajak avlodlarga zarar yetkazmasdan amalga 
oshirilishini nazarda tutadi. Barqaror rivojlanish rivojlanishning iqtisodiy, ijtimoiy va ekologik 
jihatlari o‘rtasidagi muvozanatni nazarda tutadi.

Resurslardan samarali 
foydalanish tamoyili

Yashil iqtisodiyot o‘z oldiga tabiiy resurslarni maksimal darajada tejash va chiqindilarni 
minimallashtirish vazifasini qo‘yadi. Bunga innovatsion texnologiyalarni joriy etish, energiya 
samaradorligini oshirish va qayta tiklanadigan energiya manbalaridan foydalanish orqali 
erishilmoqda.

Integratsiyalashgan 
yondashuv prinsipi

Yashil iqtisodiyotni rivojlantirish iqtisodiyotning turli tarmoqlari, davlat va xususiy tashkilotlar, 
butun jamiyat bilan o‘zaro hamkorlikni o‘z ichiga olgan barqaror rivojlanish muammolarini hal 
qilishda kompleks yondashuvni talab qiladi.

Mas’uliyat prinsipi	

Yashil iqtisodiyot biznes va hukumatning atrof-muhit va jamiyatga nisbatan mas’uliyatli 
xatti-harakatlarini nazarda tutadi. Bu atrof-muhit standartlariga rioya qilish, chiqindilar va 
chiqindilarni tartibga solish va uning faoliyatining atrof-muhitga ta’siri haqida jamoatchilikka 
ma’lumot berishni o‘z ichiga oladi.

4	 Jadval muallif tomonidan tayyorlangan

Shunday qilib, yashil iqtisodiyotni rivojlantirishning kontseptual asoslari iqtisodiy o‘sishning barqaror va 
ekologik toza modelini yaratishga qaratilgan barqaror rivojlanish, resurslardan samarali foydalanish, kompleks 
yondashuv va mas’uliyat tamoyillarini o‘z ichiga oladi. Yashil iqtisodiyotning asosiy elementlaridan biri 
quyosh va shamol energiyasi, geotermal va gidroyenergetika kabi qayta tiklanadigan energiya manbalaridan 
foydalanishga o‘tishdir. Bu qazib olinadigan yoqilg‘iga bog‘liqlikni kamaytiradi, issiqxona gazlari chiqindilarini 
kamaytiradi va barqaror hamda toza energiya ishlab chiqarishni ta’minlaydi.

Yashil iqtisodiyotning yana bir muhim jihati atrof-muhit ifloslanishini kamaytirish va hayot sifatini 
yaxshilashga yordam beradigan ekologik toza texnologiyalar va innovatsiyalarni rivojlantirishdir. Bu tabiatga 
salbiy ta’sirni minimallashtirish uchun biologik parchalanadigan materiallardan foydalanish, yopiq ishlab 
chiqarish sikllarini joriy etish va chiqindilarni yo‘q qilishni o‘z ichiga oladi.

Yashil iqtisodiyot kontseptsiyasini muvaffaqiyatli amalga oshirish uchun korxonalar va iste’molchilarning 
ekologik mas’uliyatli xulq-atvorini rag‘batlantiradigan tegishli institutsional va huquqiy bazani yaratish zarur 
(4-jadval).

4-jadval. Yashil iqtisodiyotga o‘tish afzalliklari va to‘siqlari
Yashil iqtisodiyotga o‘tish afzalliklari Yashil iqtisodiyotga o‘tish uchun to‘siqlar

1. Iqlim o‘zgarishini yumshatadi 1. Barqaror texnologiyalarni o‘zlashtirish
2. Ekotizimlar va biologik xilma-xilliklarni saqlash 2. Malakali xodimlarni tayyorlash zarurligi
3. Qayta tiklanadigan energiya manbalari orqali uglerod 
chiqindilarini kamaytirish va ekologik izni minimallashtirish

3. Iqtisodiy infratuzilmani qayta ishlab chiqish va 
dastlabki xarajatlar

4. Kelajak avlod uchun sog‘lom sayyor sharoitlar yaratish 4. Vaqt talabi — uzoq muddatli loyihalar ishlab chiqilishi 
va daromad keltirgunga qadar vaqt talab qilinadi

5. Yangi ish o‘rinlarini yaratish orqali ishsizlikni kamaytirish 5. Investorlarni jalb qilish va yashil moliyaviy 
resurslardan samarali foydalanish

2017–2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha 
belgilangan vazifalarni izchil amalga oshirish, shuningdek, Parij bitimi (Parij, 2015-yil 12-dekabr) majburiyatlari 
bajarildi. Toshkentda chiqindilarni qayta ishlash hajmini 50 foizga oshirish topshirildi. O‘zbekiston Prezidenti 
Toshkent shahrida chiqindilarni qayta ishlash hajmini kamida 50 foizga oshirish bo‘yicha topshiriq berdi. Hozir 
bu ko‘rsatkich 18 foizni tashkil etadi. (5-jadval).

5-jadval. Chiqindilarning parchalanish davrlari
№ Chiqindi turi Parchalanish vaqti № Chiqindi turi Parchalanish vaqti
1 Shisha idish 1 million yil 10 Sigareta qoldiqlari 10–12 yil

2 Plastik ichimliklar idishlari 450 yil 11 Jun kiyimlar 1–5 yil

3 Alyuminiy konserva 80–200 yil 12 Sut qutilari 5 yil

4 Kuchlanish batareyalar 100 yil 13 Arqonlar 3–14 oy

5 Kauchukli etik 50–80 yil 14 Paxta qo‘lqop 3 oy

6 Plastik stakan, teri, qalay 
konservalar 50 yil 15 Karton 2 oy

7 Nylon 30–40 yil 16 Apelsin yoki banan 
qobig‘i 2–5 hafta

8 Charm poyabzal 25–40 yil 17 Qog‘oz sochiq 2–4 hafta

9 Yog‘och 10–15 yil

Sintetik materiallarning paydo bo‘lishi inson hayotiga qulayliklar keltirishi bilan birga, jiddiy chiqindi 
muammosini ham keltirib chiqardi. Plastmassa juda sekin parchalanadi, natijada barcha qadoqlash materiallari, 
sanoat chiqindilari va boshqa polimer chiqindilar chiqindilar uyimini hosil qilmoqda. Organik chiqindilar tez 
parchalanish xususiyatiga ega, ammo plastmassa juda sekin parchalanadi.

Oldimizdagi muammodan tashqari, chiqarilgan chiqindilar ikki asosiy muammoni keltirib chiqaradi:
Tuproq va yer osti suvlarini zaharlaydi;
Poligondan atmosferaga zararli is gazlari moddalarini chiqaradi.

X U L O S A  V A  T A K L I F L A R
Chiqindilarni poligonlarda parchalash jarayonida yong‘inlar va kiruvchi kimyoviy reaktsiyalar yuzaga 

keladi, buning natijasida odamlar tabiatda turli xil mutatsiyalar, shu jumladan virusli epidemiyalar vujudga 
keltirishi mumkin. Shu sababli, ekotizimni barqarorlashtirish uchun chiqindilarni to‘g‘ri yo‘q qilishdan tashqari, 
chiqindilarni qayta ishlash va ulardan xom-ashyo materiallar olish borasida ishlarni amalga oshirishimiz zarurdir.

Ko‘plab iqtisodi rivojlangan davlatlarda chiqindilardan energiya olish chiqindilarni boshqarish tizimining 
muhim elementi sifatida qo‘llanilmoqda. Misol tariqasida, Yevropada Chiqindilaridan Energiya Ishlab chiqarish 
Zavodlari Konfederatsiyasi (CEWEP) ma’lumotlariga ko‘ra, 2018-yilda energiya ishlab chiqarish uchun yoqilgan 
chiqindilar ulushi Evropa Ittifoqi mamlakatlarida o‘rtacha 28% ni tashkil etdi. Chiqindilardan energiya olish 
bo‘yicha yetakchilar qatorida o‘zining yuqori ekologik mas’uliyati bilan mashhur mamlakatlar bor: Finlyandiya 
(57 foiz), Shvetsiya (53 foiz), Daniya (51 foiz).

Bundan tashqari, chiqindilar massasining hajmi ancha kichik bo‘lishiga qaramay, hozirgi kunda chiqindilar 
muammosi e’tibordan chetda qoldirib bo‘lmaydi. Haddan tashqari to‘ldirilgan chiqindi qutilari yomon ko‘rinadi 
va yomon hid chiqaradi, ayniqsa yoz oylarida. Chiqindilarning yengil fraktsiyalari shamol tomonidan hududlar 
bo‘ylab tarqaladi va chiqindi qutilari kalamushlar, qushlar va qarovsiz hayvonlarning e’tiborini tortadi.

Shu sababli mamlakatimizda ham ikkilamchi xom-ashyoni qayta ishlash darajasi ijobiy deb bo‘lmaydi. 
Shahar aholisi tomonidan chiqarilayotgan chiqindilarni bitta chiqindi qutisiga tashlash natijasida aralashtirilgan 
foydali fraktsiyalar qayta ishlash uchun yaroqsiz bo‘ladi. Aholi tomonidan chiqarilayotgan chiqindilarni tashlash 
uchun alohida yashiklarni o‘rnatish chiqindilarni qayta ishlash jarayonida bir muncha yengilliklarga olib keladi.

